
Sundarabahustavah

ಸುಂದರಬಾಹುಸ್ತವಃ

ಪಂಚಸ್ತವ್ಯಾಂ 3ಸುಂದರಬಾಹುಸ್ತವಃ
ಶ್ರೀರಸ್ತು .
ಶ್ರೀಮತೇ ಹಯಗ್ರೀವಾಯ ನಮಃ .
ಶ್ರೀಮತೇ ರಾಮಾನುಜಾಯ ನಮಃ ..
ಶ್ರೀವತ್ಸಚಿಹ್ನಮಿಶ್ರೇಭ್ಯೋ ನಮೌಕ್ತಿಮಧೀಮಹೇ .

ಯದುಕ್ತಯಸ್ತ್ರಯೀಕಂಠೇ ಯಾಂತಿ ಮಂಗಲಸೂತ್ರತಾಂ ..

ಶ್ರೀಮಂತೌಹರಿಚರಣೌಸಮಾಶ್ರಿತೋಽಹಂ ಶ್ರೀರಾಮಾವರಜಮುನೀಂದ್ರಲಬ್ಧಬೋಧಃ
.

ನಿರ್ಭೀಕಸ್ತತ ಇಹಸುಂದರೋರುಬಾಹುಂ ಸ್ತೋಷ್ಯೇ ತಚ್ಚರಣವಿಲೋಕನಾಭಿಲಾಷೀ
.. 1..

ಸುಂದರಾಯತಭುಜಂ ಭಜಾಮಹೇ ವೃಕ್ಷಷಂಡಮಯಮದ್ರಿಮಾಸ್ಥಿತಂ .

ಯತ್ರ ಸುಪ್ರಥಿತನೂಪುರಾಪಗಾತೀರ್ಥಮರ್ಥಿತಫಲಪ್ರದಂ ವಿದುಃ .. 2..
ಕ್ವಚಿತ್ತ್ವರಿತಗಾಮಿನೀ ಕ್ವಚನ ಮಂದಮಂದಲಸಾ
ಕ್ವಚಿತ್ಸ್ಖಲಿತವಿಹ್ವಲಾ ಕ್ವಚನ ಫೇನಿಲಾ ಸಾರವಾ .

ಪತಂತ್ಯಪಿ ಕಿಲ ಕ್ವಚಿದ್ವ್ರಜತಿ ನೂಪುರಾಹ್ವಾ ನದೀ
ಸುಸುಂದರಭುಜಾಹ್ವಯಂ ಮಧು ನಿಪೀಯಮತ್ತಾ ಯಥಾ .. 3..

ಉದಧಿಗಮಂದರಾದ್ರಿಮಥಿಮಂಥನಲಬ್ಧಪ-

ಯೋಮಧುರರಸೇಂದಿರಾಹ್ವಸುಧಸುಂದರದೋಃಪರಿಘಂ .

ಅಶರಣಮಾದೃಶಾತ್ಮಶರಣಂ ಶರಣಾರ್ಥಿಜನ-

ಪ್ರವಣಧಿಯಂ ಭಜೇಮ ತರುಷಂಡಮಯಾದ್ರಿಪತಿಂ .. 4..

ಶಶಧರರಿಂಖಣಾಢ್ಯಶಿಖಮುಚ್ಛಿಖರಪ್ರಕರಂ-
ತಿಮಿರನಿಭಪ್ರಭೂತತರುಷಂಡಮಯಂ ಭ್ರಮದಂ .

ವನಗಿರಿಮಾವಸಂತಮುಪಯಾಮಿ ಹರಿಂ ಶರಣಂ-
ಭಿದುರಿತಸಪ್ತಲೋಕಸುವಿಶೃಂಖಲಶಂಖರವಂ .. 5..

ಯತ್ತುಂಗಶೃಂಗವಿನಿಷಂಗಿಸುರಾಂಗನಾನಾಂ-
ನ್ಯಸ್ತೋರ್ಧ್ವಪುಂಡ್ರಮುಖಮಂಡನಮಂಡಿತಾನಾಂ .

ಸುಂದರಬಾಹುಸ್ತವಃ

ದರ್ಪಣ್ಯಭೂದ್ಧೃತಮಪಾಂಕಶಶಾಂಕಪೃಷ್ಠಂ-
ತದ್ಧಾಮ ಸುಂದರಭುಜಸ್ಯ ಮಹಾನ್ ವನಾದ್ರಿಃ .. 6..
ಯದೀಯಶಿಖರಾಗತಾಂ ಶಶಿಕಲಾಂ ತು ಶಾಖಾಮೃಗಾ-
ನಿರೀಕ್ಷ್ಯ ಹರಶೇಖರೀಭವನಮಾಮೃಶಂತಸ್ತತಃ .
ಸ್ಪೃಶಂತಿ ನ ಹಿ ದೇವತಾಂತರಸಮಾಶ್ರಿತೇತಿ ಸ್ಫುಟಂ-
ಸ ಏಷ ಸುಮಹಾತರುವ್ರಜಗಿರಿರ್ಗೃಹಂ ಶ್ರೀಪತೇಃ .. 7..
ಸುಂದರದೋರ್ದಿವ್ಯಾಜ್ಞಾಲಂಭನಕಾತರವಶಾನುಯಾಯಿನಿ ಕರಿಣಿ .

ಪ್ರಣಯಜಕಲಹಸಮಾಧಿರ್ಯತ್ರ ವನಾದ್ರಿಸ್ಸ ಏಷ ಸುಂದರದೋಷ್ಣಃ .. 8..
ಸ ಏಷ ಸೌಂದರ್ಯನಿಧೇರ್ಧೃತಶ್ರಿಯೋ ವನಾಚಲೋ ನಾಮ ಸುಧಾಮಯತ್ರ ಹಿ
.

ಭುಜಂಗರಾಜಸ್ಯ ಕುಲಸ್ಯ ಗೌರವಾನ್ನ ಖಂಡಿತಾಃ ಕುಂಡಲಿನಶ್ಶಿಖಂಡಿಭಿಃ .. 9..
ವೃಷಗಿರಿರಯಮಚ್ಯುತಸ್ಯ ಯಸ್ಮಿನ್ ಸ್ವಮತಮಲಂಘಯಿತುಂ ಪರಸ್ಪರೇಭ್ಯಃ .
ಖಗತಿಚರಣೌ ಖಗಾಶ್ಶಪಂತೇ ಭುಜಗಪತೇರ್ಭುಜಗಾಶ್ಚ ಸರ್ವ ಏವ .. 10..

ಹರಿಕುಲಮಖಿಲಂ ಹನೂಮದಂಘ್ರಿಂ ಸ್ವಕುಲಪಜಾಂಬವತಸ್ತಥೈವ ಭಲ್ಲಾಃ .
ನಿಜಕುಲಪಜಟಾಯುಷಶ್ಚ ಗೃಧ್ರಾಃ ಸ್ವಕುಲಪತೇಶ್ಚ ಗಜಾ ಗಜೇಂದ್ರನಾಮ್ನಃ .. 11..
ವಕುಲಧರಸರಸ್ವತೀವಿಷಕ್ತಸ್ವರರಸಭಾವಯುತಾಸು ಕಿನ್ನರೀಷು .

ದ್ರವತಿ ದೃಷದಪಿ ಪ್ರಸಕ್ತಗಾನಾಸ್ವಿಹ ವನಶೈಲತಟೀಷು ಸುಂದರಸ್ಯ .. 12..
ಭೃಂಗೀ ಗಾಯತಿ ಹಂಸತಾಲನಿಭೃತಂ ತತ್ಪುಷ್ಣತೀ ಕೋಕಿಲಾ-
ಽಪ್ಯುದ್ಗಾಯತ್ಯಥ ವಲ್ಲಿತಲ್ಲಜಮುಖಾದಾಸ್ರಂ ಮಧು ಸ್ಯಂದತೇ .

ನಿಷ್ಪಂದಸ್ತಿಮಿತಾಃ ಕುರಂಗತತಯಶ್ಶೀತಂ ಶಿಲಾಸೈಕತಂ
ಸಾಯಾಹ್ನೇ ಕಿಲಯತ್ರ ಸುಂದರಭುಜಸ್ತಸ್ಮಿನ್ವನಕ್ಷ್ಮಾಧರೇ .. 13..

ಪೀತಾಂಬರಂ ವರದಶೀತಲದೃಷ್ಟಿಪಾತ-

ಮಾಜಾನುಲಂಬಿಭುಜಮಾಯತಕರ್ಣಪಾಶಂ .

ಶ್ರೀಮನ್ಮಹಾವನಗಿರೀಂದ್ರನಿವಾಸದೀಕ್ಷಂ
ಲಕ್ಷ್ಮೀಧರಂ ಕಿಮಪಿ ವಸ್ತು ಮಮಾವಿರಸ್ತು .. 14..
ಜನಿಜೀವನಾಪ್ಯಯವಿಮುಕ್ತಯೋಯತೋ ಜಗತಾಮಿತಿ ಶ್ರುತಿಶಿರಸ್ಸು ಗೀಯತೇ .

ತದಿದಂ ಸಮಸ್ತದುರಿತೈಕಭೇಷಜಂ ವನಶೈಲಸಂಭವಮಹಂ ಭಜೇ ಮಹಃ .. 15..
ಸದ್ಬ್ರಹ್ಮಾತ್ಮಪದೈಸ್ತ್ರಯೀಶಿರಸಿಯೋ ನಾರಾಯಣೋಕ್ತ್ಯಾ ತಥಾ
ವ್ಯಾಖ್ಯಾತೋ ಗತಿಸಾಮ್ಯಲಬ್ಧವಿಷಯಾನನ್ಯತ್ವಬೋಧೋಜ್ಜ್ವಲೈಃ .
ನಿಸ್ತುಲ್ಯಾಧಿಕಮದ್ವಿತೀಯಮಮೃತಂ ತಂ ಪುಂಡರೀಕೇಕ್ಷಣಂ
ಪ್ರಾರೂಢಶ್ರಿಯಮಾಶ್ರಯೇ ವನಗಿರೇಃ ಕುಂಜೋದಿತಂ ಸುಂದರಂ .. 16..

ಪತಿಂ ವಿಶ್ವಸ್ಯಾತ್ಮೇಶ್ವರಮಿತಿ ಪರಂ ಬ್ರಹ್ಮ ಪುರುಷಃ
ಪರಂ ಜ್ಯೋತಿಸ್ತತ್ವಂ ಪರಮಿತಿ ಚ ನಾರಾಯಣ ಇತಿ .

ಶ್ರುತಿರ್ಬ್ರಹ್ಮೇಶಾದೀಂಸ್ತದುದಿತವಿಭೂತೀಂಸ್ತು ಗೃಣತೀ
ಯಮಾಹಾರೂಢಶ್ರೀಸ್ಸ ವನಗಿರಿಧಾಮಾ ವಿಜಯತೇ .. 17..

ಪೃಥಿವ್ಯಾದ್ಯಾತ್ಮಾಂತಂ ನಿಯಮಯತಿಯಸ್ತತ್ತ್ವನಿಕರಂ
ತದಂತರ್ಯಾಮೀ ತದ್ವಪುರವಿದಿತಸ್ತೇನ ಭಗವಾನ್ .

ಸ ಏಷ ಸ್ವೈಶ್ವರ್ಯಂ ನವಿಜಹದಶೇಷಂ ವನಗಿರಿಂ
ಸಮಧ್ಯಾಸೀನೋ ನೋ ವಿಶತು ಹೃದಯಂ ಸುಂದರಭುಜಃ .. 18..
ಪ್ರತ್ಯಗಾತ್ಮನಿ ಕದಾಽಪ್ಯಸಂಭವದ್ಭೂಮಭೂಮಿಮಭಿವಕ್ತಿ ಯಂ ಶ್ರತಿಃ .
ತಂ ವನಾದ್ರಿನಿಲಯಂ ಸುಸುಂದರಂ ಸುಂದರಾಯತಭುಜಂ ಭಜಾಮಹೇ .. 19..

ವಂದೇಯ ಸುಂದರಭುಜಂ ಭುಜಗೇಂದ್ರಭೋಗ-

ಸಕ್ತಂ ಮಹಾವನಗಿರಿಪ್ರಣಯಪ್ರವೀಣಂ .

ಯಂ ತಂ ವಿದುರ್ದಹರಮಷ್ಟಗುಣೋಪಜುಷ್ಟಂ
ಆಕಾಶಮೌಪನಿಷದೀಷು ಸರಸ್ವತೀಷು .. 20..

ಯತ್ಸ್ವಾಯತ್ತಸ್ವರೂಪಸ್ಥಿತಿಕೃತಿಕನಿಜೇಚ್ಛಾನಿಯಾಮ್ಯಸ್ವಶೇಷಾ-
ನಂತಾಶೇಷಪ್ರಪಂಚಸ್ತತ ಇಹ ಚಿದಿವಾಚಿದ್ವಪುರ್ವಾಚಿಶಬ್ದೈಃ .
ವಿಶ್ವೈಶ್ಶಬ್ದೈಃ ಪ್ರವಾಚ್ಯೋ ಹತವೃಜಿನತಯಾ ನಿತ್ಯಮೇವಾನವದ್ಯ-
ಸ್ತಂ ವಂದೇ ಸುಂದರಾಹ್ವಂ ವನಗಿರಿನಿಲಯಂ ಪುಂಡರೀಕಾಯತಾಕ್ಷಂ .. 21..

ಗುಣಜಂ ಗುಣಿನೋ ಹಿ ಮಂಗಲತ್ವಂ ಪ್ರಮಿತಂ ಪ್ರತ್ಯುತ ಯತ್ಸ್ವರೂಪಮೇತ್ಯ .
ತಮನಂತಸುಖಾವಬೋಧರೂಪಂ ವಿಮಲಂ ಸುಂದರಬಾಹುಮಾಶ್ರಯಾಮಃ ..

22..

ಅತಿಪತಿತಾವಧಿಸ್ವಮಹಿಮಾನುಭವಪ್ರಭವತ್ಸುಖ-

ಕೃತನಿಸ್ತರಂಗಜಲಧೀಯಿತನಿತ್ಯದಶಂ .

ಪ್ರತಿಭಟಮೇವ ಹೇಯನಿಕರಸ್ಯ ಸದಾಽಪ್ರತಿಮಂ
ಹರಿಮಿಹ ಸುಂದರಾಹ್ವಮುಪಯಾಮಿ ವನಾದ್ರಿತಟೇ .. 23..

ಸದಾ ಷಾಡ್ಗುಣ್ಯಾಖ್ಯೈಃ ಪೃಥುಲಬಲವಿಜ್ಞಾನಶಕನ-

ಪ್ರಭಾವೀರ್ಯೈಶ್ವರ್ಯೈರವಧಿವಿಧುರೈರೇಧಿತದಶಂ .

ದ್ರುಮಸ್ತೋಮಕ್ಷ್ಮಾಭೃತ್ಪರಿಸರಮಹೋದ್ಯಾನಮುದಿತಂ
ಪ್ರಪದ್ಯೇಽಧ್ಯಾರೂಢಶ್ರಿಯಮಿಮಮಹಂ ಸುಂದರಭುಜಂ .. 24..

ಸೌಶೀಲ್ಯಾಶ್ರಿತವತ್ಸಲತ್ವಮೃದುತಾಸೌಹಾರ್ದಸಾಮ್ಯಾರ್ಜವೈಃ-
ಧೈರ್ಯಸ್ಥೈರ್ಯಸುವೀರ್ಯಶೌರ್ಯಕೃತಿತಾಗಾಂಭೀರ್ಯಚಾತುರ್ಯಕೈಃ .

ಸೌಂದರ್ಯಾನ್ವಿತಸೌಕುಮಾರ್ಯಸಮತಾಲಾವಣ್ಯಮುಖ್ಯೈರ್ಗುಣೈ-
ರ್ದೇವಃ ಶ್ರೀತರುಷಂಡಶೈಲನಿಲಯೋ ನಿತ್ಯಂ ಸ್ಥಿತಸ್ಸುಂದರಃ .. 25..
ಯೇಷ್ವೇಕಸ್ಯ ಗುಣಸ್ಯ ವಿಪ್ರುಡಪಿ ವೈ ಲೋಕೋತ್ತರಂ ಸ್ವಾಶ್ರಯಂ
ಕುರ್ಯಾತ್ತಾದೃಶವೈಭವೈರಗಣಿತೈರ್ನಿಸ್ಸೀಮಭೂಮಾನ್ವಿತೈಃ .
ನಿತ್ಯೈರ್ದಿವ್ಯಗುಣೈಸ್ತತೋಽಧಿಕಶುಭತ್ವೈಕಾಸ್ಪದಾತ್ಮಾಶ್ರಯೈ-
ರಿದ್ಧಂ ಸುಂದರಬಾಹುಮಸ್ಮಿ ಶರಣಂಯಾತೋ ವನಾದ್ರೀಶ್ವರಂ .. 26..

ಸದಾ ಸಮಸ್ತಂ ಜಗದೀಕ್ಷತೇ ಹಿಯಃ ಪ್ರತ್ಯಕ್ಷದೃಷ್ಟ್ಯಾ ಯುಗಪದ್ಭುವಾ ಸ್ವತಃ .
ಸ ಈದೃಜ್ಞಾನನಿಧಿರ್ನಿಧಿಸ್ತುರ್ನಾಸ್ಸಹಾದ್ರಿಕುಂಜೇಷು ಚಕಾಸ್ತಿ ಸುಂದರಃ .. 27..
ಐಶ್ವರ್ಯತೇಜೋಬಲವೀರ್ಯಶಕ್ತಯಃ ಕೀದೃಗ್ವಿಧಾಸ್ಸುಂದರಬಾಹುಸಂಶ್ರಯಾಃ .
ಯೋಽಸೌ ಜಗಜ್ಜನ್ಮಲಯಸ್ಥಿತಿಕ್ರಿಯಾಸ್ಸಂಕಲ್ಪತೋಽಲ್ಪಾದುಪಕಲ್ಪಯತ್ಯಜಃ .. 28..
ಯತ್ಕಲ್ಪಾಯುತಭೋಗತೋಽಪಿ ಕೃಶತಾಂ ಯಾಯಾನ್ನ ತಾವತ್ಫಲಂ
ಯೇಷ್ವೇಕಸ್ಯ ತಥಾವಿಧೈಸ್ಸತತಜೈರಂಹೋಭಿರುತ್ಸೀಮಭಿಃ .
ಅಸ್ತಾದಾವಿಹ ಸಂಸೃತಾವುಪಚಿತೈಶ್ಛನ್ನಂ ಸುಸನ್ನಂ ಜನಂ

ಏತೇ ತೇ ಬತ !ಸುಂದರಾಹ್ವಯಜುಷಃ ಪಾದಾರವಿಂದೇ ಶುಭ

sundarabAhustavaH.pdf 7



ಸುಂದರಬಾಹುಸ್ತವಃ

ಯನ್ನಿರ್ಣೇಜಸಮುತ್ಥಿತತ್ರಿಪಥಗಾಸ್ರೋತಸ್ಸು ಕಿಂಚಿತ್ಕಿಲ .

ಧತ್ತೇಽಸೌ ಶಿರಸಾ ಧ್ರುವಸ್ತದಪರಂ ಸ್ರೋತೋ ಭವಾನೀಪತಿ-
ರ್ಯಸ್ಯಾಸ್ಯಾಲಕನಂದಿಕೇತಿ ನಿಜಗುರ್ನಾಮೈವಮನ್ವರ್ಥಕಂ .. 64..

ಆಮ್ನಾಯಕಲ್ಪಲತಿಕೋತ್ಥಸುಗಂಧಿಪುಷ್ಪಂಯೋಗೀಂದ್ರಹಾರ್ದಸರಸೀರುಹರಾಜಹಂಸಂ
.

ಉತ್ಪಕ್ವಧರ್ಮಸಹಕಾರಫಲಪ್ರಕಾಂಡಂವಂದೇಯಸುಂದರಭುಜಸ್ಯ ಪದಾರವಿಂದಂ
.. 65..

ಸುಸುಂದರಸ್ಯಾಸ್ಯ ತು ವಾಮನಾಕೃತೇಃ ಕ್ರಮತ್ರಯಪ್ರಾರ್ಥಿನಿ ಮಾನಸೇ ಕಿಲ .

ಇಮೇ ಪದೇ ತಾವದಿಹಾಸಹಿಷ್ಣುನೀ ವಿಚಕ್ರಮಾತೇ ತ್ರಿಜಗತ್ಪದದ್ವಯೇ .. 66..

ಸೌಂದ್ರರ್ಯಸಾರಾಮೃತಸಿಂಧುವೀಚಿಶ್ರೇಣೀಷು ಪಾದಾಂಗುಲಿನಾಮಿಕಾಸು .

ನ್ಯಕ್ಕೃತ್ಯ ಚಂದ್ರಶ್ರಿಯಮಾತ್ಮಕಾಂತ್ಯಾ ನಖಾವಲೀ ಶುಂಭತಿ ಸುಂದರಸ್ಯ .. 67..
ಯೋ ಜಾತಕ್ರಶಿಮಾ ಮಲೀ ಚ ಶಿರಸಾ ಸಂಭಾವಿತಶ್ಶಂಭುನಾ
ಸೋಽಯಂಯಚ್ಚರಣಾಶ್ರಯೀ ಶಶಧರೋ ನೂನಂ ನಖವ್ಯಾಜತಃ .
ಪೂರ್ಣತ್ವಂ ವಿಮಲತ್ವಮುಜ್ಜ್ವಲತಯಾ ಸಾರ್ಧಂ ಬಹುತ್ವಂ ತಥಾ
ಯಾತಸ್ತಂ ತರುಷಂಡಶೈಲನಿಲಯಂ ವಂದಾಮಹೇ ಸುಂದರಂ .. 68..

ಯಸ್ಯಾಃ ಕಟಾಕ್ಷಣಮನುಕ್ಷಣಮೀಶ್ವರಾಣಾಮೈಶ್ವರ್ಯಹೇತುರಿತಿಸರ್ವಜನೀನಮೇತತ್
.

ಶ್ರೀಸ್ಸೇತಿ ಸುಂದರನಿಷೇವಣತೋನಿರಾಹುಸ್ತ್ವಾಂ ಹಿ ಶ್ರಿಯಶ್ಶ್ರಿಯಮುದಾಹುರುದಾರವಾಚಃ
.. 69..

ದಿವ್ಯಾಚಿಂತ್ಯಮಹಾದ್ಭುತೋತ್ತಮಗುಣೈಸ್ತಾರುಣ್ಯಲಾವಣ್ಯಕ-
ಪ್ರಾಯೈರದ್ಭುತಭಾವಗರ್ಭಸತತಾಪೂರ್ವಪ್ರಿಯೈರ್ವಿಭ್ರಮೈಃ .
ರೂಪಾಕಾರವಿಭೂತಿಭಿಶ್ಚ ಸದೃಶೀಂ ನಿತ್ಯಾನಪೇತಾಂ ಶ್ರಿಯಂ
ನೀಲಾ ಭೂಮಿಮಪೀದೃಶೀಂ ರಮಯಿತಾ ನಿತ್ಯಂ ವನಾದ್ರೀಶ್ವರಃ ..
ಅನ್ಯೋನ್ಯಚೇಷ್ಟಿತನಿರೀಕ್ಷಣಹಾರ್ದಭಾವಪ್ರೇಮಾನುಭಾವಮಧುರಪ್ರಣಯಪ್ರಭಾವಃ
.

ಆಜಸ್ರನವ್ಯತರದಿವ್ಯರಸಾನುಭೂತಿಸ್ತ್ವಾಂ ಪ್ರೇಯಸೀಂ ರಮಯಿತಾವನಶೈಲನಾಥಃ
.. 71..

ಸುಂದರಸ್ಯ ವನಶೈಲವಾಸಿನೋ ಭೋಗಮೇವ ನಿಜಭೋಗಮಾಭಜನ್ .

ಶೇಷ ಏಷ ಇತಿ ಶೇಷತಾಕೃತೇಃ ಪ್ರೀತಿಮಾನಹಿಪತಿಸ್ಸ್ವನಾಮನಿ .. 72..

ವಾಹನಾಸನವಿತಾನಚಾಮರಾದ್ಯಾಕೃತಿಃ ಖಗಪತಿಸ್ತ್ರಯೀಮಯಃ .
ನಿತ್ಯದಾಸ್ಯರತಿರೇವಯಸ್ಯ ವೈ ಹ್ಯೇಷ ಸುಂದರಭುಜೋ ವನಾದ್ರಿಗಃ .. 73..
ವನಾದ್ರಿನಾಥಸ್ಯ ಸುಸುಂದರಸ್ಯ ವೈ ಪ್ರಭುಕ್ತಶಿಷ್ಟಾಶ್ಯಥ ಸೈನ್ಯಸತ್ಪತಿಃ .

ಸಮಸ್ತಲೋಕೈಕಧುರಂಧರಸ್ಸದಾ ಕಟಾಕ್ಷವೀಕ್ಷ್ಯೋಽಸ್ಯ ಚ ಸರ್ವಕರ್ಮಸು .. 74..

ಛತ್ರಚಾಮರಮುಖಾಃ ಪರಿಚ್ಛದಾಸ್ಸೂರಯಃ ಪರಿಜನಾಶ್ಚ ನೈತ್ಯಗಾಃ .
ಸುಂದರೋರುಭುಜಮಿನ್ಘತೇ ಸದಾ ಜ್ಞಾನಶಕ್ತಿಮುಖನಿತ್ಯಸದ್ಗುಣಾಃ .. 75..
ದ್ವಾರನಾಥಗಣನಾಥತಲ್ಲಜಾಃ ಪಾರಿಷದ್ಯಪದಭಾಗಿನಸ್ತಥಾ .

ಮಾಮಕಾಶ್ಚ ಗುರವಃ ಪುರಾತನಾಸ್ಸುಂದರಂ ವನಮಹೀಧ್ರಗಂ ಶ್ರಿತಾಃ .. 76..
ಈದೃಶೈಃ ಪರಿಜನೈಃ ಪರಿಚ್ಛದೈರ್ನಿತ್ಯಸಿದ್ಧನಿಜಭೋಗಭೂಮಿಗಃ .
ಸುಂದರೋ ವನಗಿರೇಸ್ತಟೀಷು ವೈ ರಜ್ಯತೇ ಸಕಲದೃಷ್ಟಿಗೋಚರಃ .. 77..
ಅಕ್ರೀಡಭೂಮಿಷು ಸುಗಂಧಿಷು ಪೌಷ್ಪಿಕೀಷು
ವೈಕುಂಠಧಾಮನಿ ಸಮೃದ್ಧಸುವಾಪಿಕಾಸು .

ಶ್ರೀಮಲ್ಲತಾಗೃಹವತೀಷು ಯಥಾ ತಥೈವ
ಲಕ್ಷ್ಮೀಧರಸ್ಸಜತಿ ಸಿಂಹಗಿರೇಸ್ತಟೀಷು .. 78..

ಆನಂದಮಂದಿರಮಹಾಮಣಿಮಂಡಪಾಂತರ್ಲಕ್ಷ್ಮ್ಯಾ
ಭುವಾಽಪ್ಯಹಿಪತೌ ಸಹ ನೀಲಯಾ ಚ .

ನಿಸ್ಸಂಖ್ಯನಿತ್ಯನಿಜದಿವ್ಯಜನೈಕಸೇವ್ಯೋ
ನಿತ್ಯಂ ವಸನ್ ಸಜತಿ ಸುಂದರದೋರ್ವನಾದ್ರೌ .. 79..
ಪ್ರತ್ಯರ್ಥಿನಿ ತ್ರಿಗುಣಕಪ್ರಕೃತೇರಸೀಮ್ನಿ
ವೈಕುಂಠಧಾಮನಿ ಪರಾಂಬರನಾಮ್ನಿ ನಿತ್ಯೇ .

ನಿತ್ಯಂ ವಸನ್ಪರಮಸತ್ವಮಯೇಽಪ್ಯತೀತ-

ಯೋಗೀಂದ್ರವಾಙ್ಮನಸ ಏಷ ಹರಿರ್ವನಾದ್ರೌ .. 80..
ಲೋಕಾಂಶ್ಚತುರ್ದಶ ದಧತ್ ಕಿಲ ಸುಂದರಸ್ಯ
ಪಙಕ್ತೀಗುಣೋತ್ತರಿತಸಪ್ತವೃತೀದಮಂಡಂ .

ಅನ್ಯಾನಿ ಚಾಸ್ಯ ಸುಸಂದೃಶಿ ಪರಶ್ಶತಾನಿ
ಕ್ರೀಡಾವಿಧೇರಿಹ ಪರಿಚ್ಛದತಾಮಗಚ್ಛನ್ .. 81..

ಸುರನರತಿರ್ಯಗಾದಿಬಹುಭೇದಕಭಿನ್ನಮಿದಂ
ಜಗದಥ ಚಾಂಡಮಂಡವರಣಾನಿ ಚ ಸಪ್ತ ತಥಾ .

ಗುಣಪುರುಷೌ ಚ ಮುಕ್ತಪುರುಷಾಶ್ಚ ವನಾದ್ರಿಪತೇ-
ರುಪಕರಣಾನಿ ನರ್ಮವಿಧಯೇಽಪಿ ಭವಂತಿ ವಿಭೋಃ .. 82..
ಜ್ಞಾನಿನಸ್ಸತತಯೋಗಿನಸ್ತು ಯೇ ಸುಂದರಾಂಘ್ರಿಪರಭಕ್ತಿಭಾಗಿನಃ .
ಮುಕ್ತಿಮಾಪ್ಯ ಪರಮಾಂ ಪರೇ ಪದೇ ನಿತ್ಯಕಿಂಕರಪದಂ ಭಜಂತಿ ತೇ .. 83..

ದೇವಸ್ಯ ಸುಂದರಭುಜಸ್ಯ ವನಾದ್ರಿಭರ್ತು-
ರ್ಹೈ ಶೀಲವತ್ತ್ವಮಥವಾಽಽಶ್ರಿತವತ್ಸಲತ್ವಂ .

ಐಶಸ್ವಭಾವಮಜಹದ್ಭಿರಿಹಾವತಾರೈ-

ರ್ಯೋಽಲಂಚಕಾರ ಜಗದಾಶ್ರಿತತುಲ್ಯಧರ್ಮಾ .. 84..

ಸಿಂಹಾದ್ರಿನಾಥ! ತವ ವಾಙ್ಮನಸಾತಿವೃತ್ತಂ
ರೂಪಂ ತ್ವತೀಂದ್ರಿಯಮುದಾಹ ರಹಸ್ಯವಾಣೀ .

ಏವಂ ಚ ನ ತ್ವಮಿಹ ಚೇತ್ಸಮವಾತರಿಷ್ಯ-
ಸ್ತ್ವಜ್ಜ್ಞಾನಭಕ್ತಿವಿಧಯೋಽದ್ಯ ಮುಧಾಽಭವಿಷ್ಯನ್ .. 85..

ಯೇ ಭಕ್ತಾ ಭವದೇಕಭೋಗಮನಸೋಽನನ್ಯಾತ್ಮಸಂಜೀವನಾ
ತತ್ಸಂಶ್ಲೋಷಣತದ್ವಿರೋಧಿನಿಧನಾದ್ಯರ್ಥಂ ವನಾದ್ರೀಶ್ವರ! .

ಮಧ್ಯೇಽಣ್ಡಂ ಯದವಾತರಸ್ಸುರನರಾದ್ಯಾಕಾರದಿವ್ಯಾಕೃತಿ-
ಸ್ತೇನೈವ ತ್ರಿದಶೈರ್ನರೈಶ್ಚ ಸುಕರಂ ಸ್ವಪ್ರಾರ್ಥಿತಪ್ರಾರ್ಥನಂ ..

ಶ್ರೀಮನ್ಮಹಾವನಗಿರೀಶವಿಧೀಶಯೋಸ್ತೇ
ಮಧ್ಯೇ ತು ವಿಷ್ಣುರಿತಿ ಯಃ ಪ್ರಥಮಾವತಾರಃ .
ತೇನೈವ ಚೇತ್ತವ ಮಹಿಮ್ನಿ ಜನಾಃ ಕಿಲಾಂಧಾ-
ಸ್ತ್ವನ್ಮತ್ಸ್ಯಭಾವಮವಗಮ್ಯ ಕಥಂ ಭವೇಯುಃ .. 87..
ಹೇ ದೇವ!ಸುಂದರಭುಜ! ತ್ವಮಿಹಾಂಡಮಧ್ಯೇ
ಸೌಲಭ್ಯತೋ ವಿಸದೃಶಂ ಚರಿತಂ ಮಹಿಮ್ನಃ .
ಅಂಗೀಕರೋಷಿಯದಿ ತತ್ರ ಸುರೈರಮೀಭಿ-

ಸ್ಸಾಮ್ಯಾನ್ನಿಕರ್ಷಪರಿಪಾಲನಮೇವ ಸಾಧು .. 88..

ಇಹಾವತೀರ್ಣಸ್ಯ ವನಾದ್ರಿನಾಥ! ತೇ ನಿಗೂಹತಃ ಸ್ವಂ ಮಹಿಮಾನಮೈಶ್ವರಂ .

ಉಮಾಪತೇಃ ಕಿಂ ವಿಜಯಃ ಪ್ರಿಯಂಕರಃ ಪ್ರಿಯಂಕರಾ ವೇಂದ್ರಜಿದಸ್ತ್ರಬಂಧನಾ ..

89..

ಪುಚ್ಛೋತ್ಪುಚ್ಛನಮೂರ್ಚ್ಛನೋದ್ಧತಿಧುತವ್ಯಾವರ್ತಿತಾವರ್ತವತ್-

ಸಂವರ್ತಾರ್ಣವನೀರಪೂರವಿಲುಠತ್ಪಾಠೀನದಿವ್ಯಾಕೃತೇಃ .
ಸಿಂಹಾದ್ರೀಶ ನ ವೈಭವಂ ತವ ಕಥಂ ಸ್ವಾಲಕ್ಷ್ಯಮಾಲಕ್ಷ್ಯತೇ
ಪದ್ಮಾಕ್ಷಸ್ಯ ಜುಘುಕ್ಷತೋಽಪಿ ವಿಭವಂ ಲಕ್ಷ್ಮೀ-ಧರಾಧೋಕ್ಷಜ! .. 90..

ಸಾಚಲಾವಟತಟಾಕದೀರ್ಘಿಕಾಜಾಹ್ನವೀಜಲವಿವರ್ಧಿತಃ ಕ್ಷಯೇ .

ಶೃಂಗಸಂಗಮಿತನೌರ್ಮನೋರಭೂರಗ್ರತೋಽಣ್ಡಜವಪುರ್ಹಿ ಸುಂದರ! .. 91..

ಪ್ರಲಯಜನೀರಪೂರಪರಿಪೂರಿತಸ್ವನಿಲಯಾವಸನ್ನವದನಭ್ರಮದ-

ಶರಣ್ಯಭೂತಶರಣಾರ್ಥಿನಾಕಿಶರಣಂ ಭವನ್ ಸ್ವಕೃಪಯಾ .

ಚಲದುದಧೀರಿತಾಂಬುಕಲುಷೀಕ್ರಿಯಾಢ್ಯಗಮನಸ್ವಪೃಷ್ಠವಿಧೃತಾ-
ಚಲಕುಲ ಏಷಮೀನತನುರತ್ರ ಸುಂದರಭುಜೋ ವನಾದ್ರಿನಿಲಯಃ .. 92..
ಸ್ವಪೃಷ್ಠೇ ಪ್ರಷ್ಠಾದ್ರಿಭ್ರಮಣಕರಣೈಃ ಕಿಂಚ ಫಣಿನಃ

ವಿಕೃಷ್ಟಿವ್ಯಾಕೃಷ್ಟಿವ್ಯತಿವಿಧುತದುಗ್ಧಾಬ್ಧಿಚಲಿತೈಃ .
ಅವಿಸ್ಪಂದೋ ನಂದನ್ ವಿಕಸದರವಿಂದೇಕ್ಷಣರುಚಿಃ
ಪುರಾಽಭೂಸ್ಸಿಂಹಾದ್ರೇಃ ಪ್ರಿಯತಮ !ಹರೇ ! ಕಚ್ಛವಪುಃ .. 93..
ಜಗತ್ಪ್ರಲೀನಂ ಪುನರುದ್ದಿಧೀರ್ಷತಸ್ಸಿಂಹಕ್ಷಿತಿಕ್ಷಿನ್ನಿಲಯಸ್ಥ !ಸುಂದರ ! .

ಪುರಾ ವರಾಹಸ್ಯ ತವೇಯಮುರ್ವರಾ ದಂಷ್ಟ್ರಾಹ್ವಯೇಂದೋಃ ಕಿಲ ಲಕ್ಷ್ಯ ಲಕ್ಷಿತಾ
.. 94..

ನ ವಾಯುಃ ಪಸ್ಪಂದೇ ಯಯತುರಥವಾಽಸ್ತಂ ಶಶಿರವೀ
ದಿಶೋಽನಶ್ಯನ್ ವಿಶ್ವಾಽಪ್ಯಚಲದಚಲಾ ಸಾಚಲಕುಲಾ .

ನಭಶ್ಚ ಪ್ರಶ್ಚ್ಯೋತಿ ಕ್ವಥಿತಮಪಿ ಪಾಥೋ ನರಹರೌ
ತ್ವಯಿ ಸ್ತಂಭೇ ಶುಂಭದ್ವಪುಷಿ ಸತಿ ಹೇ ಸುಂದರಭುಜ ! ..

ಅರಾಲಂ ಪಾತಾಲಂ ತ್ರಿದಶನಿಲಯಃ ಪ್ರಾಪಿತಲಯೋ
ಧರಿತ್ರೀ ನಿರ್ಧೂತಾ ಯಯುರಪಿ ದಿಶಃ ಕಾಮಪಿ ದಿಶಂ .

ಅಜೃಂಭಿಷ್ಟಾಂಭೋಧಿರ್ಘುಮುಘುಮಿತಿ ಘೂರ್ಣನ್ ಸುರರಿಪೋಃ
ವಿಭಿಂದಾನೇ ವಕ್ಷಸ್ತ್ವಯಿ ನರಹರೌ ಸುಂದರಭುಜ ! ..

ನಖಕ್ರಕಚಕಪ್ರಥಿಕ್ರಥಿತದೈತ್ಯವಕ್ಷಃಸ್ಥಲೀ-
ಸಮುತ್ಥರುಧಿರಚ್ಛಟಾಚ್ಛುರಿತಬಿಂಬಿತಂ ಸ್ವಂ ವಪುಃ .
ವಿಲೋಕ್ಯ ರುಷಿತಃ ಪುನಃ ಪ್ರತಿಮೃಗೇಂದ್ರಶಂಕಾವ-

ಶಾದ್ಯ ಏಷ ನರಕೇಸರೀ ಸ ಇಹ ದೃಶ್ಯತೇ ಸುಂದರಃ .. 97..
ಕ್ಷಿತಿರಿಯಂ ಜನಿಸಂಹೃತಿಪಾಲನೈಃ ನಿಗಿರಣೋದ್ಗಿರಣೋದ್ಧರಣೈರಪಿ .

ವನಗಿರೀಶ ! ತವೈವ ಸತೀ ಕಥಂ ವರದ !ವಾಮನ !ಭಿಕ್ಷಣಮರ್ಹತಿ .. 98..

ಭಾರ್ಗವಃ ಕಿಲ ಭವನ್ ಭವಾನ್ಪುರಾ ಕುಂದಸುಂದರವನಾಚಲೇಶ್ವರ ! .

ಅರ್ಜುನಸ್ಯ ಬಲದರ್ಪಿತಸ್ಯ ತು ಚ್ಛೇತ್ಸ್ಯತಿ ಸ್ಮರತಿ ಬಾಹುಕಾನನಂ .. 99..

ಆಜ್ಞಾ ತವಾತ್ರಭವತೀ ವಿದಿತಾ ತ್ರಯೀ ಸಾ
ಧರ್ಮಂ ತದುಕ್ತಮಖಿಲೇನ ವನಾದ್ರಿನಾಥ! .

ಅನ್ಯೂನಮಾಚರಿತುಮಾಸ್ತಿಕಶಿಕ್ಷಣಾರ್ಥ-
ಮತ್ರಾವತೀರ್ಯ ಕಿಲ ಸುಂದರ ! ರಾಘವೋಽಭೂಃ .. 100..
ವನಗಿರಿಪತಿರೀಶಿತೇತಿ ದೇವೈಃ ತ್ರಿಪುರಹರತ್ರಿಪುರಘ್ನಚಾಪಭಂಗಾತ್ .

ವ್ಯಗಣಿ ಪರಶುರಾಮದರ್ಶಿತಸ್ಯ ಸ್ವಕಧನುಷಃ ಪರಿಮರ್ಶದರ್ಶನಾಂಚ .. 101..

ಅನವಾಪ್ತಮತ್ರ ಕಿಲ ಲಿಪ್ಸ್ಯತೇ ಜನೈರ್ನ ಚ ಲಬ್ಧಮೇತದಿಹ ಭೋಕ್ತುಮಿಷ್ಯತೇ .

ಅನವಾಪ್ತಮತ್ರ ಕಿಲ ನಾಸ್ತಿ ರಾಮ !ತಜ್ಜಗತೀ ತ್ವಯಾ ತೃಣಮವೈಕ್ಷಿ ಸುಂದರ! .. 102..

ಶಿಖರಿಷು ವಿಪಿನೇಷ್ವಪ್ಯಾಪಗಾಸ್ವಚ್ಛತೋಯಾ-
ಸ್ವನುಭವಸಿ ರಸಜ್ಞೋ ದಂಡಕಾರಣ್ಯವಾಸಾನ್ .

ತದಿಹ ತದನುಭೂತೌ ಸಾಭಿಲಾಷೋಽದ್ಯ ರಾಮ !

ಶ್ರಯಸಿ ವನಗಿರೀಂದ್ರಂ ಸುಂದರೀಭೂಯ ಭೂಯಃ .. 103..
ಉಪವನತರುಷಂಡೈರ್ಮಂಡಿತೇ ಗಂಡಶೈಲ-

ಪ್ರಣಯಿಭವದುದಂತೋದ್ಗಾಯಿಗಂಧರ್ವಸಿದ್ಧೇ .

ವನಗಿರಿತಟಭೂಮಿಪ್ರಸ್ತರೇ ಸುಂದರ ! ತ್ವಂ
ಭಜಸಿ ನು ಮೃಗಯಾನಾನುದ್ರವಶ್ರಾಂತಿಶಾಂತಿಂ .. 104..

ಕೂಲೇಽಬ್ಧೇಃ ಕಿಲ ದಕ್ಷಿಣಸ್ಯ ನಿವಸಂದೂರೋತ್ತರಾಂಭೋಧಿಗಾನ್
ದೈತ್ಯಾನೇಕಪತತ್ರಿಣಾಽಚ್ಛಿನ ಇತೀಯಂ ಕಿಂ ವದಂತೀ ಶ್ರುತಾ .

ತತ್ರೈವೇಶ್ವರಮಂಭಸಾಂ ವ್ಯಜಯಥಾಸ್ತಸ್ಮಾದ್ವನಾದ್ರೀಶ್ವರ !

ಶ್ರೀಮನ್ !ಸುಂದರ !ಸೇತುಬಂಧನಮುಖಾಃ ಕ್ರೀಡಾಸ್ತವಾಡಂಬರಂ .. 105..

ರಘುಕುಲತಿಲಕ ! ತ್ವಂ ಜಾತುಚಿದ್ಯಾತುಧಾನ-

ಚ್ಛಲಮೃಗಮೃಗಯಾಯಾಂ ಸಂಪ್ರಸಕ್ತಃ ಪುರಾಽಭೂಃ .
ತದುಪಜನಿತಖೇದಚ್ಛೇದನಾಯಾದ್ಯ ಗಾಯನ್-

ಮಧುಕರತರುಷಂಡಂ ರಜ್ಯಸೇ ಕಿಂ ವನಾದ್ರಿಂ .. 106..

ಹೇ ಸುಂದರೈಕತರಜನ್ಮನಿ ಕೃಷ್ಣಭಾವೇ
ದ್ವೇ ಮಾತರೌ ಚ ಪಿತರೌ ಚ ಕುಲೇ ಅಪಿ ದ್ವೇ .

ಏಕಕ್ಷಣಾದನುಗೃಹೀತವತಃ ಫಲಂ ತೇ
ನೀಲಾ ಕುಲೇನ ಸದೃಶೀ ಕಿಲ ರುಕ್ಮಿಣೀ ಚ .. 107..

ತ್ವಂ ಹಿ ಸುಂದರ !ಯದಾ ಸ್ತನಂಧಯಃ ಪೂತನಾಸ್ತನಮಧಾಸ್ತದಾ ನು ಕಿಂ .

ಜೀರ್ಣಮೇವ ಜಠರೇ ಪಯೋವಿಷಂ ದುರ್ಜರಂ ವದ ತದಾತ್ಮನಾ ಸಹ .. 108..

ಆಶ್ರಿತೇಷು ಸುಲಭೋ ಭವನ್ ಭವಾನ್ಮರ್ತ್ಯತಾಂ ಯದಿ ಜಗಾಮ ಸುಂದರ! .

ಅಸ್ತು ನಾಮ ತದುಲೂಖಲೇ ಕಿಯದ್ದಾಮಬದ್ಧ ಇತಿ ಕಿಂ ತದಾಽರುದಃ .. 109..
ಸುಂದರೋರುಭುಜ !ನಂದನಂದನಸ್ತ್ವಂ ಭವನ್ ಭ್ರಮರವಿಭ್ರಮಾಲಕಃ .
ಮಂದಿರೇಷು ನವನೀತತಲ್ಲಜಂ ವಲ್ಲವೀಧಿಯಮುತ ವ್ಯಚೂಚುರಃ .. 110..
ಕಾಲಿಯಸ್ಯ ಫಣತಾಂ ಶಿರಸ್ತು ಮೇ ಸತ್ಕದಂಬಶಿಖರತ್ವಮೇವ ವಾ .

ವಷ್ಟಿ ಜುಷ್ಟವನಶೈಲ !ಸುಂದರ ! ತ್ವತ್ಪದಾಬ್ಜಯುಗಮರ್ಪಿತಂಯಯೋಃ .. 111..
ಗೂಹಿತಸ್ವಮಹಿಮಾಽಪಿ ಸುಂದರ ! ತ್ವಂ ವ್ರಜೇ ಕಿಮಿತಿ ಶಕ್ರಮಾಕ್ರಮೀಃ .
ಸಪ್ತರಾತ್ರಮದಧಾಶ್ಚ ಕಿಂ ಗಿರಿಂ ಪೃಚ್ಛತಶ್ಚ ಸುಹೃದಃ ಕಿಮಕ್ರುಧಃ .. 112..
ಹೇ ನಂದನಂದನ !ಸುಸುಂದರ !ಸುಂದರಾಹ್ವ
ವೃಂದಾವನೇ ವಿಹರತಸ್ತವ ವಲ್ಲವೀಭಿಃ .
ವೇಣುಧ್ವನಿಶ್ರವಣತಸ್ತರುಭಿಸ್ತದಾ ವ
ಸಗ್ರಾವಭಿರ್ಜತುವಿಲಾಯಮಹೋ !ವಿಲಿಲ್ಯೇ .. 113..

ಗಾಯಂಗಾಯಂ ವನಗಿರಿಪತೇ ! ತ್ವಂ ಹಿ ವೃಂದಾವನಾಂತ-

ರ್ಗೋಪೀಸಂಘೈರ್ವಿಹರಸಿಯದಾ ಸುಂದರ !ವ್ಯೂಢಬಾಹೋ ! .

ರಾಸಾರಂಭೋತ್ಸವಬಹುವಿಧಪ್ರೇಮಸೀಮಂತಿನೀನಾ
ಚೇತಶ್ಚೇತಸ್ತವ ಚ ತು ತದಾ ಕಾಂ ದಶಾಮನ್ವಭೂತಾಂ ..

ಇಂಗಿತಂ ನಿಮಿಷಿತಂ ಚ ತಾವಕಂ ರಮ್ಯಮದ್ಭುತಮತಿಪ್ರಿಯಂಕರಂ .

ತೇನ ಕಂಸಮುಖಕೀಟಶಾಸನಂ ಸುಂದರಾಲ್ಪಕಮಪಿ ಪ್ರಶಸ್ಯತೇ .. 115..

ವಾರಾಣಸೀದಹನಪೌಂಡ್ರಕಭೌಮಭಂಗ-

ಕಲ್ಪದ್ರುಮಾಹರಣಶಂಕರಜೃಂಭಣಾದ್ಯಾಃ .
ಅನ್ಯಾಶ್ಚ ಭಾರತಬಲಕ್ರಥನಾದಯಸ್ತೇ
ಕ್ರೀಡಾಸ್ಸುಸುಂದರಭುಜ ! ಶ್ರವಣಾಮೃತಾನಿ .. 116..

ತ್ವಂ ಹಿ ಸುಂದರ !ವನಾದ್ರಿನಾಥ !ಹೇ ವೇಂಕಟಾಹ್ವಯನಗೇಂದ್ರಮೂರ್ಧನಿ .

ದೇವಸೇವಿತಪದಾಂಬುಜದ್ವಯಃ ಸಂಶ್ರಿತೇಭ್ಯ ಇಹ ತಿಷ್ಠಸೇ ಸದಾ .. 117..

ಹಸ್ತಿಶೈಲನಿಲಯೋ ಭವನ್ ಭವಾನ್ ಸಾಂಪ್ರತಂ ವರದರಾಜಸಾಹ್ವಯಃ .
ಇಷ್ಟಮರ್ಥಮನುಕಂಪಯಾ ದದದ್ವಿಶ್ವಮೇವ ದಯತೇ ಹಿ ಸುಂದರ ! .. 118..

ಮಧ್ಯೇಕ್ಷೀರಪಯೋಧಿ ಶೇಷಶಯನೇ ಶೇಷೇ ಸದಾ ಸುಂದರ !

ತ್ವಂ ತದ್ವೈಭವಮಾತ್ಮನೋ ಭುವಿ ಭವದ್ಭಕ್ತೇಷು ವಾತ್ಸಲ್ಯತಃ .
ವಿಶ್ರಾಣ್ಯಾಖಿಲನೇತ್ರಪಾತ್ರಮಿಹ ಸನ್ ಸಹ್ಯೋದ್ಭವಾಯಾಸ್ತಟೇ
ಶ್ರೀರಂಗೇ ನಿಜಧಾಮ್ನಿ ಶೇಷಶಯನೇ ಶೇಷೇ ವನಾದ್ರೀಶ್ವರ! .. 119 .

ಕಲ್ಕೀಭವಿಷ್ಯನ್ ಕಲಿಕಲ್ಕದೂಷಿತಾನ್-

ದುಷ್ಟಾನಶೇಷಾನ್ ಭಗವನ್ !ಹನಿಷ್ಯಸಿ .

ಸ ಏಷ ತಸ್ಯಾವಸರಸ್ಸುಸುಂದರ !

ಪ್ರಶಾಧಿ ಲಕ್ಷ್ಮೀಶ !ಸಮಕ್ಷಮೇವ ನಃ .. 120..
ಈದೃಶಾಸ್ತ್ವದವತಾರಸತ್ತಮಾಸ್ಸರ್ವ ಏವ ಭವದಾಶ್ರಿತಾನ್ ಜನಾನ್ .

ತ್ರಾತುಮೇವ ನ ಕದಾಚಿದನ್ಯಥಾ ತೇನ ಸುಂದರ !ಭವಂತಮಾಶ್ರಯೇ .. 121..

ತ್ವಾಮಾಮನಂತಿ ಕವಯಃ ಕರುಣಾಮೃತಾಬ್ಧಿ
ತ್ವಾಮೇವ ಸಂಶ್ರಿತಜನಿಘ್ನಮುಪಘ್ನಮೇಷಾಂ .

ಯೇಷಾಂ ವ್ರಜನ್ನಿಹ ಹಿ ಲೋಚನಗೋಚರತ್ವಂ
ಹೈ ಸುಂದರಾಹ್ವ !ಪರಿಚಸ್ಕರಿಷೇ ವನಾದ್ರಿಂ .. 122..

ಅಶಕ್ಯಂ ನೋ ಕಿಂಚಿತ್ತವ ನ ಚ ನ ಜಾನಾಸಿ ನಿಖಿಲಂ
ದಯಾಲುಃ ಕ್ಷಂತಾ ಚಾಸ್ಯಹಮಪಿ ನ ಚಾಗಾಂಸಿ ತರಿತುಂ .

ಕ್ಷಮೋಽತಸ್ತ್ವಚ್ಛೇಷೋ ಹ್ಯಗತಿರಿತಿ ಚ ಕ್ಷುದ್ರ ಇತಿ ಚ

ಕ್ಷಮಸ್ವೈತಾವನ್ನೋಽಬಲಮಿಹ ಹರೇ !ಸುಂದರಭುಜ ! .. 123..

ಲಂಕಾಯುದ್ಧಹತಾನ್ ಹರೀನ್ ದ್ವಿಜಸುತಂ ಶಂಬೂಕದೋಷಾನ್ಮೃತಂ
ಸಾಂದೀಪನ್ಯಭಿಜಂ ಮೃತಂ ದ್ವಿಜಸುತಾನ್ ಬಾಲಾಂಶ್ಚ ವೈಕುಂಠಗಾನ್ .

ಗರ್ಭಂ ಚಾರ್ಜುನಿಸಂಭವಂ ವ್ಯುದಧರಸ್ಸ್ವೈನೈವ ರೂಪೇಣಯಃ
ಸ್ವಾಭೀಷ್ಟಂ ಮಮಮದ್ಗುರೋಶ್ಚ ದದಸೇ ನೋ ಕಿಂ ವನಾದ್ರೀಶ್ವರ! .. 124..

ಆಯೋಧ್ಯಕಾನ್ ಸಪಶುಕೀಟತೃಣಾಂಶ್ಚ ಜಂತೂನ್
ಕಿಂಕರ್ಮಣೋ ನು ಬತ ! ಕೀದೃಶವೇದನಾಢ್ಯಾನ್ .

ಸಾಯುಜ್ಯಲಭ್ಯವಿಭವಾನ್ನಿಜನಿತ್ಯಲೋಕಾನ್
ಸಾಂತಾನಿಕಾನಗಮಯೋ ವನಶೈಲನಾಥ! .. 125..

ಹರಿತವಾರಣಭೃತ್ಯಸಮಾಹ್ವಯಂ ಕರಿಗಿರೌ ವರದಸ್ತ್ವಮಪೂರ್ವಿಕಾಂ .

ದೃಶಮಲಂಭಯ ಏವ ಹಿ ಸುಂದರ ! ಸ್ಫುಟಮದಾಶ್ಚ ವರಾನ್ ಶತಮೀದೃಶಾನ್ ..

126..

ಇಹ ಚ ದೇವ !ದದಾಸಿ ವರಾನ್ ಪರಾನ್ ವರದ !ಸುಂದರ !ಸುಂದರದೋರ್ಧರ
! .

ವನಗಿರೇರಭಿತಸ್ತಟಮಾವಸನ್ನಖಿಲಲೋಚನಗೋಚರವೈಭವಃ .. 127..
ಇದಮಿಮೇ ಶೃಣುಮೋ ಮಲಯಧ್ವಜಂ ನೃಪಮಿಹ ಸ್ವಯಮೇವ ಹಿ ಸುಂದರ ..

ಚರಣಸಾತ್ಕೃತವಾನಿತಿ ತದ್ವಯಂ ವನಗಿರೀಶ್ವರ !ಜಾತಮನೋರಥಾಃ .. 128..
ವಿಜ್ಞಾಪನಾಂ ವನಗಿರೀಶ್ವರ! ಸತ್ಯರೂಪಾಮಂಗೀಕುರುಷ್ವ ಕರುಣಾರ್ಣವ !

ಮಾಮಕೀನಾಂ .

ಶ್ರೀರಂಗಧಾಮನಿ ಯಥಾಪುರಮೇಕತೋಽಹಂ ರಾಮಾನುಜಾರ್ಯವಶಗಃ

